
Cuira, ils 24 d'avrigl 2020

Ulteriuras infurmaziuns pertutgant il return a l'instrucziun da preschientscha

Stimadas presidentas e stimads presidents dals cussegls da scola
Stimadas manadras e stimads manaders da scola
Stimadas scolastas e stimads scolasts

En il decurs da las emnas passadas ¢ la situaziun extraordinaria gia daventada in zic disa e las
experientschas che direcziuns da scola e persunas d'instrucziun han fatg mintga di han gida ad
optimar l'instrucziun a distanza per las scolaras ed ils scolars. Legra m'han cunzunt
I'accumpagnament da scolaras pli flaivlas e scolars pli flaivels e da lingua estra tras persunas
d'instrucziun per la pedagogia curativa da scola, sco er la promoziun da scolaras e scolars da
lingua estra en stretga collavuraziun cun las persunas d'instrucziun da classa; tut quai € vegni
fatg zunt seriusamain.

Tuttina sun jau cuntent che nus pudain probablamain ils 11 da matg 2020 returnar a
I'instrucziun da preschientscha. Il Cussegl federal vegn ils 29 d'avrigl 2020 a communitgar pli
precis en chaussa. En consequenza da bleras dumondas dals purtaders da scola
communitgescha il Departament d'educaziun, cultura e protecziun da I'ambient (DECA) — gia
avant quest termin — tschertas directivas generalas per las preparaziuns dal return a
l'instrucziun da preschientscha. Uschia pon ils purtaders da scola nizzegiar bain il temp per
planisar tut ils aspects dal manaschi da scola, ils quals che n'en betg dependents da las
directivas dal Cussegl federal. Suenter il messadi annunzia dal Cussegl federal vegn il DECA a
trametter als purtaders da scola infurmaziuns supplementaras. Da vart dal Cussegl federal
respectivamain da la Conferenza svizra dals directurs chantunals da I'educaziun publica
(CDEP) suondan oravant tut directivas davart la protecziun la persunas vulnerablas (persunas

d'instrucziun, scolaras e scolars, geniturs), davart prevenziun/scleriment e davart mesiras
d'igiena.

Reglamentaziuns per il manaschi da scola

Resguardond las decisiuns generalas da la CDEP annunzia il DECA las suandantas directivas
per ils purtaders da scola:

1. L'onn da scola 2019/20 vala — malgra l'instrucziun differenta e la realisaziun dal plan
d'instrucziun adattada — sco onn da scola cumplain.

2. Tuts attestats finals da I'onn da scola 2019/20 cuntegnan la suandanta remartga:
"Nagin'instrucziun da preschientscha dals 16 da mars fin ils 8 da matg 2020 en
consequenza da la pandemia da COVID-19."

Per il giudicament da las scolaras e dals scolars en |'attestat annual duain las persunas
d'instrucziun en emprima lingia resguardar las prestaziuns cuntanschidas durant il temp da
l'instrucziun da preschientscha. Durant il temp da l'instrucziun a distanza avevan prioritad il
giudicament formativ ed il sustegn da las scolaras e dals scolars cun feedback qualifitga.
Questa fasa po vegnir resguardada en il senn d'in giudicament cumplessiv da las scolaras
e dals scolars. En I'annexa "scola malgra corona" chattais Vus ulteriuras infurmaziuns
davart il tema giudicament ed attestat sco er davart il manaschi da scola.

3. Actualmain mancan las indicaziuns definitivas davart las mesiras da protecziun che valan
per il manaschi da scola. Per las lavurs da preparaziun én centralas las suandantas
tematicas:

Dumber da scolaras e scolars per stanza d'instrucziun

b. Reglas da distanza sin la plazza da pausa, sulers etc.

c. Disponibilitad da persunas d'instrucziun che pon instruir (cun resguardar persunas
d'instrucziun da gruppas periclitadas u ch'én en quarantina)

d. Disponibilitad da localitads d'instrucziun regularas u provisoricas

Sche adina pussaivel duain ils purtaders da scola realisar il return a l'instrucziun da
preschientscha tenor 'urari regular. lls purtaders da scola en il chantun Grischun sa
distinguan fitg pertutgant la grondezza da partiziuns e las localitads da scola. 1| DECA vul
pussibilitar da realisar l'instrucziun da preschientscha cun respectar las mesiras da
protecziun sco er tenor las situaziuns localas.

Purtaders da scola cun pitschnas partiziuns ed avunda localitads e persunas d'instrucziun
pon instruir tenor I'urari regular. Purtaders da scola cun autras premissas survegnan la
cumpetenza d'adattar ils uraris da las partiziuns sco er da fixar reglamentaziuns davart il
manaschi da scola (instrucziun en mesas classas, instrucziun avant e suenter mezdi etc.).



Per evitar durant la pausa pli grondas fullas d'uffants e giuvenils én necessarias mesiras
per sparter las gruppas.

4. 1l suandant € essenzial en cas ch'ina scola sto adattar las reglamentaziuns davart il
manaschi da scola per tuttas u per singulas partiziuns:

a. Las linguas obligatoricas e matematica en ils puncts centrals da l'urari. Tut ils auters
roms duain vegnir resguardads en l'urari a moda reducida.

b. lls purtaders da la scola én avisads che persunas d'instrucziun instrueschan er materia
che na tutga betg tar lur champ central. Latiers duai il pensum d'instrucziun vegnir
resguarda usché bain sco pussaivel tenor I'urari regular.

c. Lacumposiziun da las partiziuns adattadas duai vegnir mantegnida usché constanta
sco pussaivel. lls temps d'instrucziun ston esser transparents e fidabels per ils
geniturs.

5. Transports da scolaras e scolars eén da coordinar cun uraris eventualmain adattads.

6. Malgra che las directivas correspundentas dal Cussegl federal én actualmain pendentas ési
da quintar che las ulteriuras structuras dal di vegnan reintroducidas parallel cun il return a
l'instrucziun da preschientscha.

Las direcziuns da scola retschaivan glindesdi, ils 27 d'avrigl 2020, da lur inspecturat districtual
cun in scriver separat in agid da planisaziun per realisar las directivas generalas menziunadas
adatta a la situaziun. En pli sustegnan ils inspecturats districtuals las direcziuns da scola via la
hotline.

Jau As engrazia per Voss engaschament exemplaric che Vus prestais actualmain per dar il

dumogn a la situaziun extraordinaria. Er per la fasa dal return a l'instrucziun da preschientscha
en Vossa scola e per Vossa vita privata As giavisch jau tut il bun.

Salids amicabels

dr. Jon Domenic Parolini
cusseglier guvernativ

